
Introducción

Aínda que a pluriactividade é un dos trazos característicos da agricultura galega na actualidade, a historiografía da protoindustrialización recolle numerosas referencias ás industrias domésticas no medio rural, cando menos, desde a Baixa Idade Media, e describe con minuciosidade, sobre todo a partir do século XVIII, as actividades artesanais que eran moito mais que un simples complemento da agricultura. A industria téxtil, a cordelaria, a cerámica o curtido ou a madeira e o deslocamento estacional non só para traballar na colleita noutras zonas senón tamén como venda ambulante explican a subsistencia dunha poboación de alta densidade demográfica onde o desenvolvemento agrario estaba bloqueado por razóns estructurais, como foi o caso de Galiza.

A partir da segunda guerra mundial é, sobre todo a partir da década dos sesenta, preconízase o aumento da producción e a desaparición das explotacións non viábeis, entendida a viabilidade como a paridade de remuneración entre o agricultor e o traballador industrial, obxectivo que, con posterioridade, se fixaría en alcanzar só o salario mínimo interprofesional. Daquela, a pluriactividade era vista como un vestixio do pasado, como un freo a especialización e a profesionalización do agricultor, como un obstáculo para mellorar as estructuras e a eficiencia productiva das explotacións e contradictoria cos obxectivos da política agraria. 

A crise do modelo productivista, coa xeración de excedentes agrícolas que esixen cuantiosas despesas para a súa eliminación, o impacto negativo sobre o medio ambiente e o despoboamento do rural levaría a moitos autores a revisar as súas concepcións e a considerar que a pluriactividade podería ser unha fórmula para compatibilizar a supervivencia da explotación familiar e a obtención dun nivel de rendas axeitado para os agricultores. No contexto dunha aproximación multifuncional, tal vez sexan as explotacións pluriactivas as que, alén da súa producción agraria, contribúen en maior medida a preservar a vida no campo, reducir o éxodo rural, fixar poboación no agro, e polo tanto, tamén á conservación da natureza. 

Neste traballo analízase o grao de expansión da pluriactividade no subsector lácteo galego e descríbense as características das explotacións. A escolla xustifícase polo espectacular desenvolvemento da producción de leite nas últimas décadas e por ser a orientación gandeira mais esixente en mao de obra. O leite representa o 28,8% da Producción Final Agraria (PFA) de Galiza e supera ao conxunto do subsector agrícola (23,9%).
 As explotacións de Orientación Láctea, son o 30% das totais e contan co 40% tanto da Superficie Agraria Útil (SAU) como da mao da obra, e xeran o 53,7% do Valor Acrecentado Bruto (VAB) da agricultura galega.  

Os datos utilizados proceden da proxección dos resultados dunha enquisa realizada a 1392 explotacións en 1996, que tiña como obxecto estudiar a dinámica das explotacións leiteiras galegas desde a asignación das cotas en 1987
 e da información que fornece a Encuesta de Explotaciones Agrarias (EEA) de 1997 elaborada polo INE.

O concepto de pluriactividade e o resultado da súa aplicación 

O concepto de pluriactividade ten sido obxecto de discusión en moitos estudios sobre desenvolvemento rural que deron pé a múltiples definicións entre as que non é doado escoller. De facto, segundo Etxezarreta
, “O concepto de pluriactividade e bastante difuso e aberto e, probablemente, a única solución valida será a que se defina ad hoc para cada ocasión.” 

Os criterios considerados normalmente para definir a pluriactividade son a existencia ou non dunha actividade remunerada fóra da explotación, a porcentaxe de tempo dedicado a esa actividade, a porcentaxe dos ingresos familiares que representa esa actividade extra-agraria, ou diferentes combinacións dos anteriores. Á hora de definir a unidade de análise sobre a que aplicar eses criterios, existen tamén diferencias e pódese optar por tomar só o titular da explotación, o titular e o seu cónxuxe ou o conxunto da familia.

O antecedente mais próximo ao concepto de pluriactividade na agricultura é o de Agricultura a Tempo Parcial (ATP) que fai referencia ao réxime de dedicación á actividade agrícola do titular da explotación.

A diferencia básica entre o termo de pluriactividade e o de agricultura a tempo parcial é que o primeiro toma a familia como unidade de análise e integra a totalidade das actividades non agrícolas dos membros da familia que teñen importancia na xeración da renda familiar.
 Ademais, xunto ás actividades laborais regulares, permanentes e asalariadas realizadas fora da explotación agraria polos membros dunha unidade familiar englóbanse outras modalidades de ocupación menos reguladas como o autoemprego, prestación de servicios de forma esporádica, etc. Neste sentido, a pluriactividade inclúe á ATP, que representaría un tipo particular da mesma.

Miren Etxezarreta
 define as familias pluriactivas como “aquelas familias que teñen unha explotación agraria que levan elas mesmas e que, ademais, dedican a outros traballos unha parte importante da súa actividade laboral”, aínda que posteriormente, a mesma autora matizaría esta definición incorporando a noción de idade activa: “calquera familia que, xestionando e levando directamente co seu traballo familiar unha explotación agraria, non todos os seus membros en idade de traballar dedican toda a súa actividade laboral ás tarefas agropecuarias.”
 

Aos efectos deste traballo, consideraron-se as rendas xeradas por todos os membros da unidade. A partir dos datos recollidos na enquisa realizouse un cálculo das receitas totais das explotacións
 e establecéronse tres tipos de explotación:

a).- Explotacións a Tempo Completo (TC): Son aquelas que obteñen mais do 50% dos seus ingresos brutos totais na súa explotación agraria.

b).- Explotacións a Tempo Parcial (TP): Son aquelas que obteñen mais do 50% dos seus ingresos brutos totais fora da súa explotación, contando polo tanto con alomenos un membro da familia cun traballo remunerado fora da explotación.

c).- Explotacións de pensionistas (PS): Son aquelas nas que mais do 50% dos seus ingresos brutos totais procede de pensións.

No ano 1996 existían 46.678 explotacións con cota asignada en Galiza, das que, segundo os resultados do inquerito e conforme á definición establecida, 19.149 (41,02%) se dedicaban á Agricultura a Tempo Completo, 21.046 (45,09%) eran explotacións a Tempo Parcial e 6.483 (13,89%) pertencían a pensionistas.

Os datos anteriores mostran a importancia das rendas extra-agrarias no subsector leiteiro galego e que o número de explotacións a TC é inferior ao das explotacións TP.  

No Táboa 1 mostrase a distribución dos tres tipos de explotación definidos, en función da producción. As TP son maioritarias nos dous estratos inferiores e teñen un peso considerable no de 36-76 t. A partir de 76 t de producción a presencia de explotacións a tempo parcial é irrelevante. As explotacións de pensionistas só teñen algún peso nos dous primeiros estratos, diminúen a medida que aumenta a producción e desaparecen nos tres estratos superiores.

A producción media para o conxunto das explotacións era de 44,7 t, alcanzando as 80 t nas explotacións TC, 22,8 t nas TP e 11,9 t nas PS.  

Táboa 1.- Distribución das explotacións por estrato de producción de leite

	
	TC
	TP
	PS
	

	Producción (t)
	n
	%(1)
	n
	%(1)
	n
	%(1)
	Total

	<16
	3.811
	17,4
	12.966
	59,1
	5.157
	23,5
	21.934

	16-36
	4.166
	39,6
	5.156
	49,0
	1.196
	11,4
	10.519

	36-76
	5.702
	66,7
	2.733
	32,0
	118
	1,4
	8.552

	76-196
	4.891
	96,0
	190
	3,7
	12
	0,2
	5.093

	>196
	580
	100,0
	0
	0,0
	0
	0,0
	580

	Total
	19.149
	41
	21.046
	45,1
	6.483
	13,9
	46.678



(1) Porcentaxe de explotacións en cada estrato de producción.
Composición familiar

Nas explotacións a tempo completo vive unha media de 4,2 persoas, das que 2,1 traballan a tempo completo na explotación, 0,8 son pensionistas e 0,1 traballan fora. Nas explotacións a tempo parcial vive unha media de 5,3 persoas das que 1,6 traballan exclusivamente na explotación, 1,1 son pensionistas e 1,3 traballan fora. Nas explotacións de pensionistas é onde vive un número menor de persoas (3,5), das que 1,4 se dedican a tempo completo e 1,6 son pensionistas.

Non existe moita diferencia, entre estratos, no número de persoas que viven nas explotacións (4,6), nin no das que traballan nelas (1,8), aínda que aumente moderadamente en función da producción, nin tampouco no de pensionistas (1,1). En canto ao número de persoas con actividade laboral fóra da explotación (0,7), este diminúe có tamaño, o que significa que a maior especialización impide o traballo a tempo parcial na producción leiteira
.

Dos resultados proxectados do inquerito, para os tres tipos de explotación dedúcese que, en 1996, nas explotacións leiteiras galegas vivían 212.836 persoas, das que 79.846 (37,5%) traballaban exclusivamente na explotación, 49.636 (23,3%) eran pensionistas e 30.718 (14,43%) traballaban noutras actividades.

En 1996, o número de persoas que vivían nas explotacións pluriactivas ascendía a 111.503, que supón o 52% de todas as que vivían nas explotacións leiteiras (Táboa 2). Delas, 22.675 eran pensionistas, 33.338 traballaban a tempo completo na explotación e 28.353 facíano noutra actividade, cifra que representa o 92% do total de persoas que traballaban fora da explotación. 

O número medio de persoas que viven na explotación, así como o das que só traballan fora, é superior nas TP, en tanto as TC só son unicamente superiores no das que traballan na explotación. As PS, loxicamente, son as que teñen maior número medio de pensionistas. A composición familiar explica as diferencias na estructura dos ingresos das explotacións.   
Táboa 2.- Familiares nas explotacións.

	
	Persoas totais
	Persoas/explotación

	
	TC
	TP
	PS
	Total
	TC
	TP
	PS
	Total

	Nº de persoas que viven na explotación
	78.621
	111.503
	22.711
	212.836
	4,2
	5,3
	3,5
	4,6

	Nº de persoas que traballan só na explotación
	38.803
	33.388
	7.655
	79.846
	2,1
	1,6
	1,4
	1,8

	Nº de pensionistas que viven na explotación
	16.263
	22.676
	10.697
	49.636
	0,8
	1,1
	1,6
	1,1

	Nº de persoas que traballan exclusivamente fora
	2.365
	28.353
	-
	30.718
	0,1
	1,3
	0,0
	0,7

	Nº de persoas sen traballo ou estudiando
	21.190
	27.086
	4.358
	52.635
	1,1
	1,3
	0,5
	1,1


Estructura das explotacións

O subsector leiteiro galego caracterízase pola pequena dimensión das unidades productivas. A Superficie Agraria Útil (SAU) media das explotacións é de 9,1 ha, das que 7,4 ha son proprias e 1,3 cedidas ou arrendadas. O tamaño medio das parcelas é de 0,6 ha. 

O escaso tamaño da SAU é común aos tres tipos definidos aínda que existan pequenas diferencias. As explotacións TC son as que teñen maior superficie (12,5 ha), tanto propia (10,5 ha) como cedida (2,5 ha), e contan tamén cun número de parcelas superior (17,7) e con parcelas de maior tamaño (0,7 ha). A dimensión das explotacións TP é de 7,0 ha de SAU, das que 5,7 ha son propias e 0,9 cedidas, e o tamaño medio das parcelas é de 0,5 ha. As PS son as mais pequenas con só 5,6 ha de SAU, das que 4,4 son propias.

A Táboa 3 amosa a distribución das explotacións dos tres tipos por estratos de SAU. As explotacións TC son claramente maioritarias a partir das 10 ha e as TP son-no nos estratos de menos de 5 ha. No estrato de 5-10 ha teñen un peso similar ámbolos tipos. O 98% das TP e PS atópanse nos estratos inferiores a 20 ha, situándose o 37% das TP e o 42% das PS no estrato de 2-5 ha. 

Táboa 3.- Distribución das explotacións por tipo de dedicación e estrato de SAU.

	
	TC
	TP
	PS
	

	SAU (ha)
	n
	%(1)
	n
	%(1)
	n
	%(1)
	Total

	0-2
	747
	15,9
	2.785
	59,3
	1,165
	24,8
	4.697

	2-5
	3.127
	23,8
	7.383
	56,1
	2,648
	20,1
	13.158

	5-10
	6.051
	45,5
	5.745
	43,2
	1,490
	11,2
	13.286

	10-20
	6.821
	60,7
	3.597
	32,0
	824
	7,3
	11.242

	20-50
	2.074
	86,7
	276
	11,5
	41
	1,7
	2.391

	> 50
	283
	71,8
	111
	28,2
	0
	0,0
	394

	Total
	19.103
	42,3
	19.897
	44,1
	6.168
	13,7
	45.168



(1) Porcentaxe de explotacións en cada estrato de SAU.

O número medio de vacas para o conxunto das explotacións é de 11,3, das que 10 son de leite e 1,3 de carne. As explotacións TC son as que contan con maior número de vacas totais (17,6) e de leite (16,4). Son tamén as que contan con mais vacas en todos os estratos, tanto de carne como de leite, exceptuando o primeiro estrato onde as de carne son lixeiramente inferiores as das explotación PS. O 83% do rabaño nas explotacións a TP esta composto por vacas leiteiras, sendo esta porcentaxe do 93% nas explotacións a TC e do 65% nas de PS (Táboa 4).

Táboa 4.- Nº de vacas das explotacións por tipo de dedicación e estrato de producción

	
	Vacas de leite
	Vacas de carne
	Vacas totais

	Producción (t)
	TC
	TP
	PS
	TC
	TP
	PS
	TC
	TP
	PS

	<16  
	5,3
	3,6
	2,3
	1,8
	1,5
	2,0
	7,1
	5,1
	4,3

	16-36  
	10,1
	8,4
	7,0
	1,8
	1,2
	0,8
	11,9
	9,6
	7,8

	36-76  
	16,1
	13,4
	9,4
	1,1
	0,8
	0,4
	17,2
	14,3
	9,8

	76-196  
	25,7
	20,7
	16,0
	0,6
	0,7
	0,0
	26,3
	21,4
	16

	>196  
	58,4
	0,0
	0,0
	1,2
	0,0
	0,0
	59,6
	0,0
	0,0

	Total
	16,4
	6,2
	3,3
	1,3
	1,3
	1,8
	17,6
	7,5
	5,1


Segundo a Consellería de Agricultura,
 en 1996, na Galiza había 691.666 vacas das que se munxian 460.925, cifra moi próxima das 466.150 estimadas coa proxección dos datos do inquerito.  Segundo esta proxección o 67% das vacas leiteiras correspondía ás explotacións TC, o 28% ás TP e unicamente un 5% ás PS. Das 63.181 vacas de aptitude cárnica estimadas, o 43% correspondía ás TP, o 39% ás TC e o 18% ás PS.

Ingresos das explotacións

O ingreso total medio das explotacións leiteiras é de 4.820 mil ptas., dos que o 46,7% procede exclusivamente da súa actividade agraria, o 35,8% corresponde aos obtidos fora da explotación e o 17,5% de pensións.

O ingreso medio das explotacións do estrato superior (20.037.997 ptas.) multiplica por 5,7 ao das do primeiro estrato (3.524.087 ptas.); sendo especialmente relevante o feito de que os ingresos derivados da actividade agraria representan o 94,06 dos totais no primeiro caso face ao 16,21% no segundo, o que evidencia que a especialización aumenta có tamaño das explotacións. De facto, a partir das 36 t, os ingresos agrarios constitúen mais do 50% dos totais (Táboa 5). 

A porcentaxe de ingresos derivados do leite, relativamente aos agrarios, crece có volume de producción, o que mostra tamén a relación positiva que existe entre especialización e tamaño. Polo contrario, os ingresos de fóra da explotación diminúen a medida que aumenta a producción tanto en porcentaxe sobre os ingresos totais como en valor absoluto, e os procedentes de pensións, en termos absolutos, non gardan relación có tamaño porque dependen do número de pensionistas da unidade familiar.

Táboa 5.- Relación entre os diferentes ingresos das explotacións (ptas./explotación)

	
	Producción (t)

	
	<16t
	16-36t
	36-76t
	76-196t
	>196t

	Ingresos (* 1000 ptas.)
	
	
	
	
	

	
	Leite
	452
	1.432
	2.965
	6.515
	18.158

	
	Carne
	118
	153
	229
	259
	689

	
	Agrarios
	571
	1.585
	3.195
	6.774
	18.847

	
	Pensións
	808
	856
	913
	837
	778

	
	Fora
	2.144
	1.662
	1.415
	885
	412

	
	Totais
	3.524
	4.103
	5.523
	8.496
	20.037

	Ingresos Agrarios/UTA
	380
	1.219
	2.457
	5.211
	14.498

	% Ingresos Leite/ Ing. Agrarios
	79,20
	90,33
	92,82
	96,17
	96,34

	% Ingresos Carne/ Ing. Agrarios 
	14,70
	9,67
	7,18
	3,83
	3,66

	% Ingresos Agrarios/ Ing. Totais
	16,21
	38,64
	57,84
	79,73
	94,06

	% Ingresos Pensións/ Ing. Totais
	22,94
	20,86
	16,53
	9,85
	3,88

	% Ingresos Fora/ Ing. Totais
	60,85
	40,50
	25,63
	10,42
	2,06


Os ingresos non agrarios e os procedentes das pensións constitúen a maior parte dos percibidos polas explotacións de menos de 36 t de producción, o que confirma a idea da relación existente entre tamaño e pluriactividade.

Ao comparar os ingresos agrarios coa Renda de Referencia, 
 que é un indicador dos salarios brutos non agrarios que establece os límites para acceder aos planos de mellora e de instalación de xovens agricultores, fixada en 2.648.938 ptas. por unidade de traballo para 1996, obsérvase que aquela case se alcanza no terceiro estrato e é superada amplamente nos dous superiores. 
Considerando os ingresos medios dos tres tipos de explotación, observase que son as TP as que contan con maiores ingresos totais (5.501 mil ptas.), dos que os obtidos de fora representan o 64,8% e os agrarios só o 19,6%. As PS obteñen o 72% das pensións e o 28% da actividade agraria. Obviamente, tanto os seus ingresos totais como os agrarios son os mais baixos, debido tanto á súa pequena dimensión como a condición de xubilados dos seus titulares, o que as converte en verdadeiras explotacións de subsistencia (Táboa 6).

Táboa 6.- Distribución dos ingresos para os diferentes tipos de dedicación (ptas./explotación).

	
	TC
	TP
	PS
	Total

	Ingresos (* 1000 ptas.)
	
	
	
	

	
	Leite
	3.774
	967
	437
	2.081

	
	Carne
	263
	113
	73
	171

	
	Agrarios
	4.038
	1.080
	511
	2.252

	
	Pensións
	680
	856
	1.312
	843

	
	Fora
	334
	3.565
	-
	1.723

	
	Totais
	5.054
	5.501
	1.823
	4.819


O 49,9% das explotacións de Galiza obtén ingresos extra-agrarios polo traballo de algún membro da familia fora da explotación. No 38,1% dos casos procede só de unha persoa e no 11,8% de máis de unha. A porcentaxe de explotacións nas que algún membro da familia traballa fora diminúe claramente ao aumentar a producción e só é importante ata o estrato de 36-76t (41,9%). A necesidade de mao de obra nas explotacións dos estratos superiores impide que os membros da familia poidan buscar traballo nalgunha actividade alternativa ( Táboa 7).

Táboa 7.- Existencia de ingresos de fora da explotación e persoas involucradas

	
	%explotacións con algún nembro da familia traballando fora

	Producción (t)
	Unha persoa
	Mais dunha persoa
	Total

	<16t
	43,8
	15,3
	59,1

	16-36t
	39,2
	10,6
	49,8

	36-76t
	31,7
	10,2
	41,9

	76-196t
	25,5
	3,0
	28,5

	>196t
	9,0
	2,5
	11,5

	Total
	38,1
	11,8
	49,9


Estimación da Marxe bruta 

Como a enquisa que nos serviu de base non permite ir alén dos ingresos brutos, procedeuse a realizar unha estimación das marxes brutas a partir dos datos do estudio comparativo de custos de producción de leite do proxecto INIA SC96-103,
 os resultados deste cálculo recóllense na Táboa 8.

 A Marxe Bruta Total (MBT) media estimada por explotación é de 1.245.388 ptas., algo superior ás 1.145.407 ptas. calculadas pola EEA de 1997. Esta cifra esconde grandes disparidades e varia desde 360.614 ptas. para as explotacións de menos de 36t de producción ata 9.991.297 para as que producían mais de 212 t. 

Táboa 8.- Ingresos Agrarios Totais e Marxe Bruta das explotacións (miles de ptas.).

	
	Producción (t)

	
	<36t
	36-68t
	68-120t
	120-212t
	>212t

	Ingreso Agrarios Totais 
	673
	2.358
	4.480
	7.604
	17.903

	Marxe bruta
	360
	1.325
	2.568
	4.520
	9.991


Para facilitar as comparacións as Marxes Brutas exprésanse en UDE (Unidades de Dimensión Europea)
. Das 34.079 explotacións cunha MBT inferior a 8 UDEs, unicamente o 24,5% é a TC, o que significa que neste grupo as actividades agrarias teñen un carácter secundario e que a maior parte dos ingresos familiares procede doutras actividades ou das pensións. Das explotacións que superan as 12 UDE de Marxe Bruta (2.141.712 ptas.), mais do 95% dedícase a tempo completo á agricultura. Estes datos poñen de manifesto a relación entre dimensión económica e pluriactividade (Táboa 9).
Táboa 9.- Distribución das explotacións por tipo de dedicación segundo a súa dimensión económica

	
	Rango de UDE

	
	<2
	2 a 4
	4 a 8
	8 a 12
	12 a 16
	16 a 40
	( 40
	Total

	TC
	11.7
	26.0
	48.6
	67.8
	90.3
	97.3
	100.0
	41.0

	TP
	58.8
	60.1
	47.6
	32.2
	9.7
	2.7
	0.0
	45.1

	PS
	29.5
	13.9
	3.8
	0.0
	0.0
	0.0
	0.0
	13.9

	N° explotacións
	16.498
	9.354
	8.227
	4.450
	2.608
	4.897
	644
	46.678



As 2.313 mil ptas. de MBT media das explotacións a tempo completo multiplica por 4 á das TP e por 8 a das PS. Non obstante a MB das explotacións a TC e a TP ata o estrato de 12-16 UDE e moi similar, radicando a diferencia nos ingresos totais de ambos tipos de explotacións nos obtidos fora da agricultura.

Dos 53.133 millóns de Marxe Bruta total do sector en 1996, o 76% corresponde ás explotacións TC, o 21% ás explotacións TP e só 3% ás explotacións PS, (Táboa 10).

As explotacións de menos de 8 UDE de MB malia representaren o 73% das totais e contar co 67% das Unidades de Traballo Agrario (UTA) 
 só xeraban o 28% da MBT do sector. A pesar da súa pequena dimensión económica e do seu escaso peso no Valor Acrecentado Bruto do sector en Galiza, empregan a mais de 53.000 UTA có que axudan á fixación de poboación no rural e ocupan mais de 200.000 de SAU o que significa unha importante contribución á conservación do medio (ao evitar a erosión do solo e o abandono das terras de cultivo). 

Polo contrario, as 8.149 explotacións de mais de 12 UDE de MB, (17.5%) eran responsables do 59% da MBT. Posto que o sector lácteo xera aproximadamente o 50% da MBT do sector agrario en Galiza, este grupo relativamente pequeno de explotacións contribúe, aproximadamente, có 30% da MBT do sector agrario galego.

Táboa 10.- Marxe bruta e Unidades de traballo agrario por tipo de dedicación e rango de UDE.

	
	
	Rango de UDE

	
	
	< 2
	2 a 4
	4 a 8
	8 a 12
	12 a 16
	16 a 40
	( 40
	Total

	Tempo completo
	
	
	
	
	
	
	
	
	

	
	MBT(1) 
	334
	1.343
	4.110
	5.258
	5.882
	20.013
	7.361
	44.301

	
	UTA(2)
	3.235
	4.288
	7.888
	6.278
	4.660
	10.692
	1.761
	38.802

	
	MBT/exp(3)
	172
	551
	1.027
	1.742
	2.498
	4.198
	11.429
	2.313

	
	UTA/exp
	1,7
	1,8
	2,0
	2,1
	2,0
	2,2
	2,7
	2,0

	Tempo parcial
	
	
	
	
	
	
	
	
	

	
	MBT
	1.763
	2.887
	3.934
	2.431
	605
	473
	-
	12.094

	
	UTA
	13.417
	9.638
	7.064
	2.482
	443
	343
	-
	33.387

	
	MBT/exp
	181
	513
	1.005
	1.697
	2.384
	3.627
	-
	574

	
	UTA/exp
	1,4
	1,7
	1,8
	1,7
	1,7
	2,6
	-
	1,6

	Pensionistas
	
	
	
	
	
	
	
	
	

	
	MBT
	821
	636
	282
	-
	-
	-
	-
	1.738

	
	UTA
	5.520
	1.575
	560
	-
	-
	-
	-
	7.655

	
	MBT/exp
	168
	487
	900
	-
	-
	-
	-
	268

	
	UTA/exp
	1,1
	1,2
	1,8
	-
	-
	-
	-
	1,2

	Total
	
	
	
	
	
	
	
	
	

	
	MBT
	2.918
	4.865
	8.326
	7.689
	6.487
	20.486
	7.361
	58.133

	
	UTA
	22.172
	15.501
	15.512
	8.760
	5.103
	11.035
	1.761
	79.844

	
	SAU
	67.939
	70.055
	83.155
	46.708
	33.231
	86.344
	24.907
	412.339

	
	MBT/exp
	176
	520
	1.011
	1.727
	2.487
	4.183
	11.429
	1.245

	
	UTA/exp
	1,3
	1,7
	1,9
	2,0
	2,0
	2,3
	2,7
	1,7


(1) Millóns de ptas., (3) Miles de ptas.

(2) Unicamente se computa a mao de obra que se dedica a tempo completo á actividade agraria


Productividade da mao de obra.


A productividade do traballo na agricultura galega, entendida como Marxe Bruta Total por Unidade de Traballo (MBT/UTA), é tradicionalmente baixa en comparación coa do Estado Español ou a da UE. Dos datos da Enquisa de Explotacións agrarias de 1997 dedúcese que unicamente as explotacións galegas de orientación láctea de mais de 20 ha. de SAU, que só representan o 8% das totais, alcanzan un MBT/UTA equiparable á media da agricultura española.

A MBT/UTA das explotacións TC é superior á media xeral (728.076 ptas.), debido a que este tipo é o predominante nos estratos de maior tamaño, onde se alcanzan, precisamente, as productividades mais elevadas. 

A pesar de que no cálculo das UTA só se incluíu as persoas que se dedicaban a tempo completo á explotación, a MBT/UTA media unicamente superaba o Salario Mínimo Interprofesional de 1996 (908.880 ptas.) nas explotacións TC (1.141.712 ptas.). e resultaba moi inferior nas explotacións a TP e PS, 362.225 e 227.059 ptas., respectivamente.


Nas explotacións leiteiras, un índice técnico para medir a productividade do traballo é o numero de horas de traballo anuais por vaca presente no estábulo (HPV) e que pode oscilar entre un mínimo de 60 horas anuais para as mais eficientes e un máximo de 120, por riba do cal, os datos non se consideran fiábeis. 

Aplicando este criterio aos datos da EEA de 1997, obsérvase que unicamente un 11,5% das explotacións emprega menos de 120 horas anuais por animal e que pertencen maioritariamente aos estratos de mais de 50 vacas (Táboa 11). 

Táboa 11.- Productividade da mao de obra, (h. / vaca / ano) por tamaño de rabaño.

	
	Rango de tamaño (vacas/explotación)

	
	1-4 V
	5-9 V
	10-19 V
	20-49 V
	50-70 V
	70-100 V
	> 100 V
	Total

	Moi eficientes (< 60 h.) 
	0.0
	0.0
	0.0
	1.9
	5.1
	10.1
	30.2
	0.6

	Intermedias (60-120 h. )
	1.6
	0.0
	3.7
	32.5
	92.7
	87.9
	66.7
	10.9

	Pouco eficientes (120 h. )
	98.4
	100.0
	96.3
	65.6
	2.2
	2.1
	3.1
	88.5

	N° de explotacións
	5.042
	6.069
	10.080
	7.089
	227
	145
	65
	28.717


         Fonte: EEA 1997, elaboración propia.
É de salientar a gran diferencia existente entre estratos. Así, a media de HPV das explotacións do inferior multiplica por doce á do último, o que é indicativo da gran reducción do traballo necesario que a mecanización permite nas grandes explotacións.

 Non obstante, pensamos que a diferencia entre os diferentes estratos é excesiva, segundo se puido comprobar nun estudio mais pormenorizado dalgúns casos individuais. As respostas das pequenas explotacións tenden a esaxerar o tempo de traballo dedicado aos labores agrícolas. Moitas explotacións pequenas con menos de 10 vacas declaran traballar dez horas todos os días do ano, o que dista moito de ser certo. O feito de que a explotación se convirta en refuxio dos membros da familia que non encontran emprego fora, non debe levar a computar ese excedente de mao de obra como traballadores a tempo completo que realizan labores necesarios. Na realidade, trátase de emprego disfrazado.

Aplicando a HPV media do estrato de mais de 100 vacas (71,3h) á totalidade das explotacións leiteiras, resultaría que das 53.613 UTA empregadas en 1997 sobraría o 68% e aplicando o valor do límite superior (120 h) seria o 48% (Táboa 12). Este cálculo amosa que boa parte da mao de obra das explotación leiteiras galegas está infrautilizada e que unha porción da mesma podería ocuparse noutra actividade complementaria, en función da súa idade e formación. Por outra parte, tamén revela que o traballo das pequenas explotacións atribuído á actividade leiteira está sobreestimado nas respostas.

Táboa 12.- Mao de obra excedente nas explotacións

	
	Rango de tamaño (vacas/explotación)

	
	1-4 V
	5-9 V
	10-19 V
	20-49 V
	50-70 V
	70-100 V
	> 100 V
	Total

	Eficiencia = 71,3 h. vaca/ano
	
	
	
	
	
	
	
	

	UTA totais
	5.820
	10.994
	19.703
	15.666
	587
	498
	345
	53.613

	UTA excedente
	5.309
	9.354
	14.096
	7.827
	102
	65
	0
	36.753

	% UTA exceso/ UTA totais
	91,2
	85,1
	71,5
	50,0
	17,4
	13.1
	0,0
	68,6

	
	
	
	
	
	
	
	
	

	Eficiencia = 120 h. vaca/ano
	
	
	
	
	
	
	
	

	UTA totais
	5.820
	10.994
	19.703
	15.666
	587
	498
	345
	53.613

	UTA excedente
	4.959
	8232
	10.260
	2.466
	0
	0
	0
	25.917

	% UTA exceso/ UTA totais
	85,2
	74,9
	52,0
	15,8
	0,0
	0,0
	0,0
	48,4


Fonte: EEA 1997, elaboración propia.
O traballo a tempo parcial nas explotacións leiteiras

A EEA de 1997 ofrece unha información complementaria sobre as explotacións da Orientación Técnico Económica (OTE) de Bovinos de Leite que contan con algún membro da familia que simultanea o traballo na explotación con outra actividade lucrativa (Táboa 13) e que, sen ser estrictamente comparables cos da Táboa 2, confirman a maior frecuencia de pluriactividade nas pequenas explotacións.

Táboa 13.- Existencia de outra actividade lucrativa, 1997

	
	Non
	Si
	

	SAU(ha)
	n
	%
	n
	%
	Total

	0-2
	2.298
	57,9
	1.672
	42,1
	3..970

	2-5
	4.626
	75,9
	1.468
	24,1
	6.094

	5-10
	7.004
	75,6
	2.257
	24,4
	9.261

	10-20
	5.310
	73,2
	1.944
	26,8
	7.254

	20-50
	1.677
	83,6
	329
	16,4
	2.006

	> 50
	27
	90,0
	3
	10,0
	30

	Total
	20.641
	72,9
	7.673
	27,1
	28.314


Fonte: EEA 1997, elaboración propia.

Nas explotacións de orientación láctea, a posibilidade de facer compatíbel o traballo na explotación con outra actividade remunerada fora de mesma é escasa. De facto, da totalidade das persoas ocupadas no sector en 1997, unicamente o 12,8% exercía outra actividade lucrativa. (Táboa 14)

Táboa 14.- Existencia doutra actividade lucrativa, mao de obra familiar. (1997)

	
	Titulares
	Cónxuxe
	Familiares
	Total

	
	n
	%
	n
	%
	n
	%
	n
	%

	Principal
	1.203
	4,25
	2.197
	12,34
	4.398
	17,23
	7.798
	10,88

	Secundaria
	490
	1,73
	293
	1,64
	646
	2,53
	1.429
	1,99

	Non
	26.621
	94,02
	15.319
	86,02
	20.487
	80,24
	62.427
	87,12

	Total
	28.314
	100,00
	17.809
	100,00
	25.531
	100,00
	71.654
	100,00


Fonte: EEA 1997, elaboración propia.

Consideracións finais 
Aínda que a producción de leite é moi esixente en traballo, o 49,9% das explotacións leiteiras de Galiza conta con ingresos derivados de actividades extra-agrarias nas que se ocupa o 12,8% das persoas que traballan nelas. Aínda así, utilizando puros criterios de eficiencia técnica, a mao de obra das explotacións pode ser reducida case á metade.

Os ingresos obtidos en actividades externas nas explotacións pluriactivas representan o 64,8% das receitas totais e os seus ingresos medios totais son superiores aos das explotacións a templo completo. Non obstante, a Marxe Bruta Total destas, que se refire exclusivamente á actividade leiteira cuadriplica á obtida polas explotacións a tempo parcial.

Globalmente, o 21% da Marxe Bruta total do sector leiteiro corresponde ás explotacións pluriactivas. Trátase fundamentalmente de pequenas explotacións que a pesar da súa reducida dimensión económica e do seu escaso peso no Valor Acrecentado Bruto do sector en Galiza, representan unha parte moi importante do emprego agrario, e constitúen un freo ao éxodo rural e o deterioro do medio. 

A metade das explotacións europeas son xa na actualidade a tempo parcial e o seu número aumentará no futuro pola perda crecente de peso da renda derivada da actividade productiva nunha economía globalizada. Desde unha focaxe multifuncional, este modelo merece especial atención pola súa probada capacidade para articular o tecido social e fixar á poboación no medio rural.

